Cerdd ar ddull ymddiddan rhwng dwy gymdoges, sef gwraig y cybydd a gwraig yr oferddyn, i’w chanu ar Amorillis.

1.

Pob gwraig a gŵr, yn siŵr nesewch,

Ar waith y prydydd O! gwrandewch;

Mae yma yn l(n ryw g(n a gewch,

O! na phellhewch oddi wrthi;

Ces gan y bardd ryw stori drwch

Sydd lawn o dristwch drosti

Fel clywodd wragedd ar eu hynt,

Rhywiogedd gynt, yn rhegi.

2.

Sef gwraig y cybydd celfydd call

A gwraig oferddyn oedd y llall;

Pob un o’r rhain oedd bur ddi-ball

Yn cwyno’r gwall a’r golled

Gan ddechre lladd ar ddiwrnod teg

A gyrru’n geg agored;

Pob un (’i hanfad siarad sur

Yn bwlio’r gwŷr yn baeled.

3.

Gwraig y cybydd ddwede yn glau,

“Mae achos mawr i mi bruddhau;

Mi gefes ŵr nad oes un dau

O’i fath drwy gaerau’r goron;

Bwyta’r mwydion purion pêr,

Rhoi i minne yn graster, Gristion;

Fe rydd pan elo i lan neu dre’

Ar ’y nannedd i gloee yn union.

4.

Weithie ( phastwn, weithie ( physt,

Weithie glynyd yn ’y nghlust;

Weithie curo ’mhen mewn pyst,

Mae gennyf dyst, gwybyddwch;

Ystyriwch, wragedd, ryfedd ran,

Rwy’n diodde’ annedwyddwch;

Ar hyd y nos ni wnaiff o dro

Ond un ai piso ai peswch.

5.

Haws gwario coron lawer tro

Na chael un rot o’i ddwylo fo,

Ac weithie lliwied bydd y llo

I mi bluo a gwyro ei gorun;

A phwy orwedde gyda’r cranc

A g(i foli llanc penfelyn?

Nid ydw-i ’n cael trwy’r gaea’ a’r ha’

Fawr hindda gyda’r henddyn.

6.

Pan fyddw-i ’n gofyn, “Rowch chwi chwech?”

Fe gŵyd ei glun, fe dery rech;

Gwneud arna-i lechwedd hen fuwch frech,

Petawn-i ’n drech na’i dannedd!

Hyd ei wyneb o, myn t(n,

Mi breintiwn g(n (’m gwinedd

Ac mi ddatodwn geg ei bwrs,

Ni syflwn-i gwrs o’m gorsedd.

7.

Oni bai imi fedru bod yn fwyn

Â denu weithie lancie i lwyn,

Neu os bydd ŵr mawr yn dweud ei gŵyn,
Tan frige’r twyn mynd tano,
Os teifl o gini i mi yn fy rhan

Caiff nofio’r fan a fynno,

Ac oni bai i mi ymsifftio’n grwn

Gan y drewgi cawswn drigo”.

8.

Ond ebr gwraig y meddwyn llaith,

Gwreigdda modryb am y gwaith,

“Gen-i mae’r dyn dihira’ o’r saith,

Oferddyn maith sy’n methu;

Ni wnaiff ond eistedd ar ei din

A chodi ei fin i fyny;

Llawer gwaith bu ’nghroen i a ’nghig

Yn ddigon dig i’w dagu.

9.

Ni bydd o ddiddig yn un man

Ond yng nghornele gwragedd y llan;

Curo a galw am gwrw gwan

A sotian yn ansutiol;

Galw ar ddiawl i fynd yn blaid

Â’i gorff a’i enaid unol;

Syrthio i lawr yn wysg ei gefn

Yn feddw ( threfn anfoddol.

10.

Cadw ffidlers ddau ne dri

A’r rhain yn yfed cwrw yn lli’;

Ffaelio edrych arna-i

Pan awn i’w godi o’i gader;

Pe gwyddech waeled ym mhob lle

Ydy ’y ngowne a ’mheisie a ’mhiser;

Ni buase waeth imi fod ynghrog

Na phriodi rog mor eger.

11.

Ei gael tuag adre’ ganol nos

Hyd frynie a phantie a phylle a ffos;

Mynd i’r gwely heb dynnu ei glos 

Yn honos bur anheini;

Cael ganddo bader tirion teg

A Chredo gwiwdeg gwedi; 

Pan bwyso’r ddiod aiff yn ffon,

Rhaid bwrw hon heb oeri.

12.

Trannoeth bydd a’i geg yn sych,

Nid alla-i ddwedyd un gair crych

Rhag ofn cael gown o frithder gwych

Gan bengrych eurych oeredd;

Sychu ei esgidie a glinie ei glos

Ar (l bod mewn ffos hoffusedd

A dweud yn rhywiog ger ei fron,

“Ow! f’enaid calon fwynedd”.

13.

Fe fydd yr ysnêc a’i grêc mor groes,

Os dweda-i “Pen” medd ynte “Coes”;

A dyna yn union i chwi’r noes

Ges-i drwy f’oes yn fiwsig;

Gwrthodes fetsus da drwy’r fro

I’w briodi fo yn buredig,

A’i gael o wedyn yn un pawl,

Hen gnonyn, diawl gwenwynig”.

14.

A’r ddwy a ’madawe a’u bronne yn brudd,

Mae yma siampal nos a dydd

I’r merched mwynion rhadlon rhydd

Mai gwell yw’r cybydd cibog

Na’r oferddynion duon del

Sy o driniad fel y draenog;

Gwragedd rhain trwy’n gwledydd ni 

Sy’n trin mantelli tyllog.

Cerdd ar ddyll ymddiddan rhwng dwy Gymdoges Sef Gwraig y Cybydd a gwraig yr Oferddyn iw chanu Ar Amarillis.

1.

Pob gwraig a gwr yn siwr neshewch

Ar waith y prydydd o gwrandewch

Mae yman lan ryw gan a gewch

O na phellewch oddiwrthi

Ces gan y bardd ryw stori drwch

Sydd lawn o dristwch drosti

Fel clywodd wragedd ar i hynt

Rhywiogedd gynt yn rhegi

2.

Sef gwraig y cybydd celfydd call

A gwraig oferddyn oedd y llall

Pob un o rhain oedd bur ddi ball

Yn cwyno’r gwall ar golled

Gan ddechre lladd a ddiwrnod teg

A gyrru’n geg agored

Pob un a’i hanfad siarad sur

Yn bwlio’r gwyr yn baeled

3.

Gwraig y cybydd dweude’n glau

Mae achos mawr imi bruddhau

Mi gefais wr nad oes un dau

Oi fath drwy gaerau’r goron

Bwyta’r mwydion purion per

Rhoi i minne yn graster gristion

Fo rydd pann elo i lann neu dre

Ar y nannedd i gloye yn union

4.

Weithie a phasdwn weithie a physt

Weithie glynyd yn y nghlyst

Weithie curo mhen mewn pust

Mae gennif dyst gwybyddwch

Ystyriwch wragedd ryfedd rann

Yr win diodde anedwddwch

Ar hyd y nos ni wneiff o dro

Ond un ai piso ai peswch

5.

Haws gwario coron lawer tro

Na chael un rot oi ddwylo fo

Ag weithie lliwied bydd y llo

I mi bluo a gwyro i goryn

A phwy orwedde gida r crange

A gae foli llangc pen felyn

Nid ydwi yn cael trwy’r gaua ar ha

Fawr hindda gyda’r henddyn

6.

Pan fothwi n gofyn rowch i chwech

Fo gwyd i glyn, fo deru rêch

Gwneud arna i lechwedd hen fuwch frech

Pydawn in drech nai dannedd

Hyd i wyneb o myn tan

Mi breintiwn gan am gwinedd

Ag mi ddatodwn Geg i bwrs

Ni syflwn i gwrs om gorsedd

7.

Oni bae imi fedru bod yn fwyn

A denu weithie langcie i lwyn

New os bydde wr mawr yn dweud i gwyn

Tan frige’r twyn mynd tano

Os teifl o gini imi yn fy rhan

Ceiff nofio’r fann a fynno

Ag oni bae imi ymsiftio yn grwn

Gan y drewgi cowswn drigo

8.

Ond ebr gwraig y meddwyn llaith

Gwraigdda modryb am y gwaith

Gan i maer dyn dihira or saith

Oferddyn maith sy’n methu

Ni wneiff ond eistedd ar i dyn

A chodi ei fin i fynu

Llawer gwaith bu nghyroen i a nghig

yn ddigon dig iw dagu

9.

Ni budd o ddiddig yn un mann

Ond y nghornele gwragedd y llann

Curo a galw am gwrw gwan

A sottian yn asitiol

Galw ar ddiawl i fynd yn blaid

Ai gorph ai enaid unol

Syrthio i lawr yn wysg i gefn

Yn feddw a threfn anfoddol

10.

Cadw ffidlers ddau ne dri

A rhain yn yfed cwrw yn lli

Ffaelio edrych arna i

Pen awn iw godi oi gader

Py gwyddech waeled y mhob lle

Ydi y ngowne a mheisie a mhiser

Ni base waeth imi fod y nghyrog

Na phriodi rog mor eger

11.

Ei gael ty ag adre ganol nos

Hyd frynniau a phanttau a phyllau a phos

Mynd ir gwelu heb dynny i glos 

Yn honos bur anheini

Cael ganddo bader tirion teg

A Chredo gwiwdeg gwedi 

Pan bwyso’r ddiod eiff yn ffon

Rhaid bwrw hon heb oeri

12.

Trannoeth bydd ai gêg yn sych

Nid allai ddwedyd un gair crych

Rhag ofn cael gown o frithder gwych

Gan bengrych ourych oeredd

Sychu esgidiau a glunniau i glos

Ar ol bod mewn ffos hoffussedd

A dweud yn rhowig ger i fron

Ow fenaid calon fwynedd

13.

Fe fydd yr ysnec ai grêe mor groes

Os deuda i penn medd ynte coes

A dyna yn union i chwir noes

Ges i drwy f[ ] yn fiwsig

Gwrthodais fieutsus da drwy’r fro

Iw briodi fo’n buredig

Ai gael o wedyn yn un pawl

Hen gnynyn diawl gwenwynig

14.

Ar ddwy a madawe ai brone’n brydd

Mae yma siampal nos a dydd

I’r merched mwynion rhadlon rhydd

Mae gwell iw’r cybydd cibog

Nar ofer ddynion duon del

Sy o driniad fel y draenog

Gwragedd rhain trwy’n gwledidd ni 

Sy’n trin mantelli tyllog.

Hugh Jones Langwm ai Cant

Y testun

Copïwyd gan John Morris, Glan-yr-afon. Ymddengys fod y deunydd a oedd o’i flaen yn llaw Huw Jones ei hun.

Ffynonellau eraill

Llsgr. CBJ 1, 283:  Copїwyd y llsgr. gan Evan Williams, Penarbryniau, rhwng 1777 ac 1782.

DC =  BWB 874ii:  Argraffwyd yn 1770. Methwyd â dod o hyd i’r testun hwn.

